
GOUVÈNÈ CUOMO POTE AJANDA OPÓTINITE 2015 NAN KONTE ROCKLAND 

 

Opòtinite ekonomik pou tout moun 

 

Amelyore ak Refòme Sistèm Edikasyon nou an 

 

Asire Jistis nan Pèsepsyon ak nan Reyalite 

 

Restore konfyans piblik 

 

13 fevriye 2015 

 

Gouvènè Andrew M. Cuomo jodia te bay diskou rejyonal “Ajanda Opòtinite 2015” li an nan 

Pascack Community Center kote li te adrese pwoblèm kle kap afekte rejyon Hudson Valley a, 

tankou anons li fenk fè sou pwopozisyon refòm etik li a pou renouvle konfyans piblik la nan 

gouvènan eta.  

 

Mwa pase, Gouvènè a te prezante ajanda lejislatif konplè li ak Bidjè Egzekitif pou ane a, sa ki 

fèt pou restore opòtinite ekonomik, amelyore epi refòme sistèm edikasyon nou an, epi remete 

konfyans nan sistèm jistis nou an. 

 

Gouvènè a jodia te mande pou tout Nouyòkè yo patisipe epi ede fè Ajanda Opòtinite li an vini 

yon reyalite, sa yo kapab fè lè yo vizite www.NYGetInvolved.com. 

 

Wa p jwenn liv politik Ajanda Opòtinite 2015 konplè Gouvènè a la. 

 

Pami pwopozisyon ki nan Ajanda Opòtinite li a, Gouvènè Cuomo te konsantre l sou inisyativ ki 

annaprè yo ki afekte Hudson Valley: 

 

Vote $1.7 milya nan soulajman Taks sou Pwopriyete: Pandan dènye deseni ki sot pase yo, 

taks sou pwopriyete nan New York te ogmante nan nivo istorik, sa te lakòz anpil fanmi ap 

kesyone si wi ou non yo ka achte yon kay akòz fado taks sa ta pral ajoute a. Pou restore 

opòtinite ekonomik atravè eta a, nou dwe kontinye bay soulajman sou taks sou pwopriyete pou 

fanmi klas mwayèn ak moun ki gen revni fèb yo kap goumen anba chay taks sou pwopriyete 

kap kraze yo. 

Gouvènè Cuomo te pwopoze yon Vre Kredi Taks sou pwopriyete pou fanmi ki gen revni ki pi ba 

pase $250.000 ak fado taks ki depase sis pousan nan revni yo. Kantite lajan espesifik kredi yon 

kay resevwa ap detèmine sou yon echèl revni pwogresif, konsa Nouyòkè ki gen pi gwo presyon 

taks ak pi ba nivo revni pral benefisye pi gwo soulajman. Dapre pwogram sa a, apeprè 259.436 

rezidan Mid-Hudson pral resevwa yon kredi mwayèn de $1.112 chak ane. Wap jwenn plis 

enfòmasyon la a. 

 

Pwopoze pou fè Steward Airport tounen yon zòn san taks atravè START-UP NY:  Gouvènè 

a te mande pou Port Authority ak Empire State Development ogmante kapasite kago nan 

Ayewopò Stewart, atravè konsepsyon yon sant distribisyon kago rejyonal. Pou ensite 

devlopman ekonomik nan ak otou ayewopò yo, Gouvènè a pwopoze pou deziyen l kòm yon sit 

ki pa gen taks atravè inisyativ START-UP NY. 

 

Bati nouvo Estasyon Metro-North nan Bronx pou konekte Westchester epi Elaji Aksè nan 
Estasyon Penn: Aksè Metro North nan Estasyon Penn pral non sèlman amelyore transpò ant 

New York ak zòn ozalantou yo, men li pral ranfòse rezistans rejyon an nan fè fas ak tanpèt nan 

lavni. Pwojè Aksè Penn lan pral bay nouvo sèvis tren nan pòsyon defavorize kap grandi nan 

Bronx nan Bò Lwès Manhattan ak nan sant travay kap grandi nan Westchester ak zalantou yo. 

Eta a pral bati kat nouvo estasyon nan Bronx – Co-op City, Morris Park, Parkchester, ak Hunts 

Point – pou elaji aksè tren pou plis pase 93.000 rezidan kap viv toupre estasyon yo. Pwojè a 

pral sèvi youn nan pi gwo konsantrasyon sant medikal tou nan peyi Etazini nan estasyon Morris 

Park la. Pri nouvo liy ak estasyon yo ap pi piti pase $1 milya, avèk Eta a kap envesti $250 

milyon nan finansman sa a. 

 

Envesti $150 milyon pou bati yon estrikti paking vètikal nan Westchester:  Pou ede 

soulaje konjesyon akòz kwasans zòn nan, Eta a pral envesti nan devlopman enstalasyon pakin 

vètikal nan Lighthouse Landing nan Sleep Hollow, Westchester, ansanm ak nan Ronkonkoma 

ak ladrès Sant Nassau nan Long Island. Envestisman sa yo pral asire propriyet ki itilize pou 

kounye a sitou pou pakin kapab re-devlope pou sèvi plizyè bagay – ankouraje envestisman 

devlopman komès detay ak rezidansyèl - pou ede ranfòse kominote lokal sa yo ak ekonomi yo. 

Eta a pral envesti $150 milyon pou ede konpanse pou depans enstalasyon pakin yo. 

 

Kontinye ak Transpò Rapid nan Otobis sou Koridò I-287 la: Sou baz rekòmandasyon Mass 

Transit Task Force la, Depatman Transpò Eta New York, epi nan tèt kole ak konte Westchester 

ak Rockland, Eta a pral travay ak patnè federal nan Washington, D.C. pou jwenn lajan pou 

kreye yon nouvo rezo Transpò Rapid nan Otobis nan konte Rockland ak Westchester pou 

konekte kominote ak biznis nan dyòb. Pi bon transpò esansyèl pou soulaje anbouteyaj, founi 

deplasman epi amelyore kalite lavi nan koridò Tappan Zee/I-287 la. 

 

Envesti nan Nouvo Pon NY epi stabilize NYS Thruway: Gouvènè Cuomo pwopoze pou 

envesti $1.3 milya nan sistèm State Thruway a pou kenbe pri tòl la ba epi pèmèt reparasyon 

enpòtan ak antretyen, sipòte konstriksyon New NY Bridge la ak opsyon transpò altènatif.  

Anplis, yo pral envesti nan yon mannyè estratejik $750 milyon nan rezo wout ak pon Depatman 

transpò a pou asire biznis kapab grandi ak kreye travay. 

Pwopoze yon Fon $20 milyon pou Pwoteksyon Fèm pou agrandi ak pwoteje agrikilti nan 
Hudson Valley: Rejyon Hudson Valley se yon sant agrikòl enpòtan nan Eta New York. Plis 

pase 5.300 fèm gaye sou 730.000 kawo tè. Sou yon longè 150 kilomèt soti Manhattan, li etonan 

pou wè yon 18 pousan nan 11 konte rejyon an se tè agrikòl. Pwoksimite rejyon an ak Vil New 

York ak lòt sant popilasyon enpòtan pandan lontan te fè rejyon an atiran pou agrikilti. Rejyon an 

bay pi fò majorite manje nan mache kiltivatè Vil New York men posiblite yo menm pi gran. Vil 

New York estime genyen omwen $600 milyon dola bezwen ki pa satisfè pou manje ki pwodui 

lokal. Pou ede satisfè bagay sa a ansanm ak lòt demann yo, Gouvènè a pral lanse yon inisyativ 

stratejik pou pwoteje tè agrikòl yo ak biznis ki gen rapò ak sa nan Hudson Valley atravè $20 

milyon dola ka disponib pou achte dwa pasaj konsèvasyon tè agrikòl epi asire avni agrikilti nan 

vale a. 

### 

